ՏԵՂԵԿԱՆՔ - ՀԻՄՆԱՎՈՐՈՒՄ

Համաձայն «Հայաստանի Հանրապետության Տավուշի մարզի Դիլիջան համայնքի և հարակից տարածքների զարգացման և ներդրումների խրախուսման մասին» ՀՀ օրենքի 8-րդ հոդվածի 2-րդ մասի 5-րդ կետի՝ Դիլիջանի քաղաքաշինական և ներդրումների խրախուսման խորհուրդը 24.01.2017թ. կայացած նիստում քննարկեց Դիլիջանի առողջարանային կենտրոնի ստեղծման և հասարակական ենթակառուցվածների զարգացման ծրագրի նախագիծը:
Կարևորելով վերջին տարիներին Դիլիջան համայնքում կատարված ներդրումների կարևորությունը և դրանց շարունակականության ապահովման անհրաժեշտությունը՝ «Հայաստանի Զարգացման Նախաձեռնություններ» Բարեգործական հիմնադրամ (IDeA) (այսուհետ՝ Հիմնադրամ) կողմից նախաձեռնվել է  Դիլիջանի առողջարանային կենտրոնի ստեղծման և հասարակական ենթակառուցվածների զարգացման ծրագիրը (այսուհետ՝ Ծրագիր) իրականացման աշխատանքները:
Համաձայն ներկայացված Ծրագրի Հիմնադրամը մեկնարկում է քաղաքի Գետափնյա հատվածում երկարաժամկետ 4 ներդրումային նախագծեր, որոնց նպատակն է՝
1. Համայնքի բնակիչների և այցելուների հանգստի և ժամանցի կազմակերպման համար բարենպաստ միջավայրի ձևավորումը։ 
1. Զբոսաշրջային ենթակառուցվածքների զարգացման համար բարենպաստ միջավայրի ձևավորումը։
1. Քաղաքաշինական նոր տեխնոլոգիաների և մոտեցումների խրախուսումը և կիրառումը։
1. Բնակչության սոցիալ-տնտեսական վիճակի բարելավումը, նոր աշխատատեղերի ստեղծումը և նախագծերի իրականացման արդյունքում ՓՄՁ ոլորտի զարգացումը
1. Միջազգային չափանիշներին համապատասխան առողջարանային կենտրոնի հիմնում, բժշկական զբոսաշրջության խթանում:
Ծրագիրը ներառում է չորս բաղադրիչ՝
1. [bookmark: OLE_LINK1]«Չաում Դիլիջան» Կենտրոնի հիմնում, 
1. Քաղաքային լճի հարակից տարածքի բարեկարգում,
1. Քաղաքային զբոսայգու բարեկարգում,
1. Քաղաքային մարզադաշտի բարեկարգում։
	Ներդրումային Ծրագրի իրականացման տևողությունը կազմում է 60 ամիս, իսկ ներդրումների ծավալը կազմում է առնվազն 15,682,750,000 (տասըհինգ միլիարդ վեց հարյուր ութսուներկու միլիոն յոթ հարյուր հիսուն հազար) ՀՀ դրամ:
Ներդրումային ծրագրի իրականացման ազդեցությունը Դիլիջան համայնքի վրա`
· Ներդրումային գրավչության բարձրացում՝ այլ ներդրողների համար տարածաշրջանում ներդրումների իրականացման բարենպաստ միջավայր։  
· Զբոսաշրջային ենթակառուցվածքների կատարելագործում և տուրիստական հոսքերի ավելացում։
· ՓՄՁ ոլորտի զարգացում՝ ապրանքների արտադրության և ծառայությունների մատուցման ծավալի հավելյալ աճ, սպառման ծավալների մեծացում։
· Տարածաշրջանում գործազրկության մակարդակի նվազում և աղքատության մակարդակի կրճատում։
· Համայնքից աշխատուժի արտահոսքի մակարդակի կրճատում։
· Քաղաքաշինության բնագավառում առաջադեմ տեխնոլոգիաների, կառուցապատման կանոնների և չափանիշների ներդրում։
· Ծրագրի իրականացման շրջանակներում նախատեսվում է ներդնել  առնվազն 15.682 մլրդ ՀՀ դրամ, իսկ ընդհանուր ծրագրի արժեքը կկազմի առնվազն 17.0 մլրդ ՀՀ դրամ (ներառյալ Ծրագրի իրականացման համար անհրաժեշտ անշարժ գույքի՝ շենքերի, շինությունների, հողատարածքների ձեռք բերման համար վճարված արժեքը)։ Հարկ է նշել, որ Ծրագիր իրականացնող անձանց կողմից կառուցապատման իրավունքով պատկանող հողամասերի համար կատարում են անհրաժեշտ վճարումեր:
· Ծրագրի իրականացման ընթացքում կստեղծվի մոտ 1070 աշխատատեղ Նախագծի իրականացման ընթացքում ստեղծվող աշխատատեղերի միջին ամսական աշխատավարձը կկազմի առնվազն 200 հազ ՀՀ դրամ: Հարկ է նշել, որ համաձայն պաշտոնական վիճակագրության 2017 թվականի հոկտեմբեր ամսին Տավուշի մարզում միջին ամսական աշխատավարձը կազմել է 159,143 ՀՀ դրամ։
· Համաձայն ներկա կանխատեսումների և հաշվարկների Ծրագրի իրականացման ընթացքում նոր ստեղծվող աշխատատեղերի արդյունքում ՀՀ պետական բյուջե լրացուցիչ կվճարվի առնվազն  300 մլն  ՀՀ դրամի եկամտային հարկ։
· Ծրագրի իրականացման արդյունքում շահագործման հանձնվող օբյեկտներում կստեղծվի առնվազն 408 մշտական աշխատատեղ։ Միջին ամսական աշխատավարձն այս խմբի աշխատատեղերի համար կկազմի 500,000 ՀՀ դրամ, իսկ ՀՀ պետական բյուջե կվճարվի առնվազն 330 մլն ՀՀ դրամ եկամտային հարկ։
	Ելնելով վերոգրյալից և հաշվի առնելով Դիլիջան համայնքում նախատեսվող ներդրումների իրականացման կարևորությունը, ինչպես նաև դրա սոցիալ տնտեսական ազդեցությունը համայնքի վրա` առաջարկում ենք ընդունել «Դիլիջանի առողջարանային կենտրոնի ստեղծման և հասարակական ենթակառուցվածների զարգացման ծրագիր» ներդրումային ծրագրին հավանություն տալու և ծրագրի նկատմամբ հսկողություն իրականացնելու մասին» ՀՀ կառավարության որոշման նախագիծը:
	 
 
